
სახელმწიფო აუდიტის სამსახურის დასკვნა ფინანსურ ანგარიშგებაზე 

 

აფხაზეთის ავტონომიური რესპუბლიკის იუსტიციის დეპარტამენტის ხელმძღვანელობას 
 

სახელმწიფო აუდიტის სამსახურმა ჩაატარა აფხაზეთის ავტონომიური რესპუბლიკის 

იუსტიციის დეპარტამენტის (შემდეგში ,,დეპარტამენტი“) ფინანსური  აუდიტი, რომელიც 

მოიცავს ბალანსს 2013 წლის 31 დეკემბრის მდგომარეობით და მასთან დაკავშირებულ 

ანგარიშებს:  ხარჯების ეკონომიკური კლასიფიკაციის მიხედვით - ბალანსის დანართი ფორმა 

№2, არაფინანსური აქტივებით საკასო ოპერაციების შესახებ-ბალანსის დანართი ფორმა №2-

1, ფინანსური აქტივებითა და ვალდებულებებით საკასო ოპერაციების შესახებ-ბალანსის 

დანართი ფორმა №2-2, წმინდა ღირებულების შესახებ - ბალანსის დანართი ფორმა №3, სხვა 

შემოსავლებიდან მიღებული სახსრების მოძრაობის შესახებ-ბალანსის დანართი ფორმა №4, 

ფულადი გრანტების შესახებ-ბალანსის დანართი ფორმა   №4-1, არაფინანსური აქტივების 

მიღება-გასვლის შესახებ-ბალანსის დანართი ფორმა №5, ინფორმაცია არაფინანსური 

აქტივების ანალიზური აღრიცხვის მონაცემებზე-ბალანსის დანართი ფორმა №6. 
  

ხელმძღვანელობის პასუხისმგებლობა 

დეპარტამენტის ხელმძღვანელობა პასუხისმგებელია ფინანსური ანგარიშგების 

მომზადებაზე"საქართველოში ბუღალტრული აღრიცხვისა და ანგარიშგების შესახებ 

დებულების დამტკიცების თაობაზე” საქართველოს პრეზიდენტის 1998 წლის 6 თებერვლის 

№70 ბრძანებულებით დამტკიცებული დებულების, „ბიუჯეტის დაფინანსებაზე მყოფი 

ორგანიზაციების ბუღალტრული აღრიცხვის შესახებ“, ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქციისა და ფინანსთა მინისტრის 2008 

წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ №364 ბრძანების შესაბამისად. 

მოცემული პასუხისმგებლობა მოიცავს შიდა კონტროლის სისტემის შემუშავებას, დანერგვას 

და შენარჩუნებას, რაც საჭიროა ისეთი ფინანსური ანგარიშგების მომზადებისა და 

წარდგენისათვის, რომელიც არ შეიცავს შეცდომით, ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 

 

აუდიტორის პასუხისმგებლობა 

სახელმწიფო აუდიტის სამსახური პასუხისმგებელია, აუდიტის საფუძველზე გამოთქვას 

მოსაზრება წარმოდგენილ ფინანსურ ანგარიშგებაზე. აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI) შესაბამისად. 

აღნიშნული სტანდარტებით მოითხოვება აუდიტორის მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებული იქნას დასაბუთებული 

რწმუნება იმის შესახებ, შეიცავს თუ არა მოცემული ფინანსური ანგარიშგება არსებით 

უზუსტობას.   

აუდიტი ითვალისწინებს პროცედურების ჩატარებას აუდიტორული მტკიცებულებების 

მოსაპოვებლად ფინანსურ ანგარიშგებაში ასახული თანხებისა და განმარტებითი 

შენიშვნების შესახებ. პროცედურები შეირჩევა აუდიტორის განსჯის საფუძველზე, რაც 

მოიცავს ფინანსური ანგარიშგების არსებითი უზუსტობების რისკების შეფასებას, 

რომლებიც გამოწვეულია თაღლითობით ან შეცდომით. ამ რისკების შეფასების დროს 

აუდიტორი განიხილავს, შესაფერისია თუ არა შიდა კონტროლი წარმომადგენლობის 

ფინანსური ანგარიშგების მომზადებისთვის, რომ განსაზღვრულიყო მოცემული 

გარემოებების შესაფერისი აუდიტორული პროცედურები და არა იმ მიზნით, რომ 

მოსაზრება გამოთქვას შიდა კონტროლის ეფექტიანობაზე. აუდიტი აგრეთვე გულისხმობს 

ხელმძღვანელობის მიერ გამოყენებულ სააღრიცხვო პოლიტიკისა და მნიშვნელოვანი 

სააღრიცხვო შეფასებების მართებულობის შეფასებას, ასევე მთლიანად ფინანსური 

ანგარიშგების წარდგენის შეფასებას.  

მიგვაჩნია, რომ ჩვენს მიერ მოპოვებული აუდიტორული მტკიცებულებები საკმარისი და 

შესაფერისია უპირობო აუდიტორული მოსაზრების გამოთქმისათვის საჭირო საფუძვლის 

შესაქმნელად. 

 

უპირობო მოსაზრების საფუძველი 

ჩვენი აზრით, წარმოდგენილი 2013 წლის აფხაზეთის ავტონომიური რესპუბლიკის 

იუსტიციის დეპარტამენტის ფინანსური ანგარიშგება მთლიანად მომზადებულია მოქმედი 

კანონმდებლობის დაცვით და ყველა მნიშვნელოვანი ასპექტის გათვალისწინებით 

უტყუარად და სამართლიანად ასახავს აფხაზეთის ავტონომიური რესპუბლიკის იუსტიციის 

დეპარტამენტის ფინანსურ მდგომარეობას 2013 წლის 31 დეკემბრისათვის. 

 

სხვა მნიშვნელოვანი საკითხები: 

გვსურს,  ყურადღება გავამახვილოთ შემდეგ გარემოებებზე: 

არაფინანსური აქტივების აღრიცხვა 

დეპარტამენტის სტრუქტურულ ერთეულს წარმოადგენს არქივის სამმართველო, რომელიც  

განლაგებულია ვაჟა-ფშაველას N1-ში მდებარე, საქართველოს ეროვნული არქივის შენობაში, 

სადაც სამმართველოს უფროსის ინფორმაციით აფხაზეთის ა/რ-ის აღმასრულებელი 

დაწესებულებების ფუნქციონირების განახლების დღიდან იმყოფება.  დეპარტამენტის 

ბუღალტრული აღრიცხვის სამმართველოს    უფროსის ინფორმაციით მატერიალურ-

ტექნიკური უზრუნველყოფის მიზნით  სამმართველოს გადაეცა დეპარტამენტის ბალანსზე 

რიცხული რამოდენიმე კომპიუტერი და სხვა ინვენტარი (საინვენტარო ბარათებში 

მითითებულია აქტივის მდებარეობის მისამართი), გარდა ამისა, სამმართველო ასევე 

სარგებლობს საქართველოს ეროვნული არქივის ბალანსზე რიცხული ფართით და 

ინვენტარით, კერძოდ: სამმართველოს გამოყოფილი აქვს 3 ოთახი - (2-კაბინეტი; 1-საცავი);  

2 კომპიუტერული კომპლექტი; 10-სტელაჟი; 4-კარადა; 18-თარო; 7-მაგიდა; 10-სკამი.  თუმცა 

აღნიშნული ქონებით სარგებლობის უფლების დამადასტურებელი დოკუმენტები (მიღება-

ჩაბარების აქტი, თხოვების ხელშეკრულება ან სხვა) არ არის წარმოდგენილი. 

შტატგარეშე მომუშავეთა ანაზღაურება 

დეპარტამენტში ხელშეკრულებების საფუძველზე 2013 წლის მთელი ან გარკვეული 

პერიოდის განმავლობაში დასაქმებული იყო შტატგარეშე  11 მომუშავე და მათზე 

ანაზღაურებულია სულ 38 539.65 ლარი. 

მოქმედი კანონმდებლობის თანახმად, შტატგარეშე მოსამსახურე არის პირი, რომელიც 

დანიშვნით ან შრომითი ხელშეკრულებით გარკვეული ვადით მიიღება სამსახურში 

არამუდმივ ამოცანათა შესასრულებლად; ფაქტობრივად კი წარმოდგენილი 

ხელშეკრულებების ანალიზით გამოვლინდა, რომ 3 პირი აყვანილი იყო მთელი წლის 

პერიოდში მუდმივ ამოცანათა შესასრულებლად, რომლებზეც ჯამში  ანაზღაურებულია 

სულ 15 500 ლარი. ასევე აღსანიშნავია, რომ რიგ შტატგარეშე მოსამსახურეებზე გაცემულია 

და ანაზღაურებულია შვებულების თანხა ჯამში 676.54 ლარის ოდენობით და გაცემულია 

პრემია 450 ლარი. 

დეპარტამენტიდან მიღებული ინფორმაციით და ფაქტობრივი გარემოებების შესწავლით  

2013 წლის განმავლობაში დეპარტამენტის მიერ არ არის შემუშავებული სამუშაოს აღწერის 

დოკუმენტები, რომელიც ითვალისწინებს კონკრეტულ პოზიციასთან დაკავშირებულ 

ფუნქცია-მოვალეობებს, კომპეტენციებს, პასუხისმგებლობებს, ანგარიშვალდებულებებს და 

სხვა ინფორმაციას. 

 

პრემიები 

დეპარტამენტის თანამშრომლებზე 2013 წლის განმავლობაში გაცემულია პრემია 43 495.00 

ლარი. ერთ მუშაკზე გაცემული პრემიის მოცულობა ძირითადად შეადგენდა  

თანამდებობრივი სარგოს 0.5-2.0-ის და ერთეულ შემთხვევებში 2.1-3.2 მოცულობას. 

პრემია რიგ შემთხვევაში გაცემულია თითოეულ თანამშრომელზე ერთი ხელფასის 

ოდენობით, შვებულებაში გასვლის პერიოდში პირადი განცხადების საფუძველზე 

ბიუჯეტის კანონით დამტკიცებული ასიგნებების ფარგლებში ჯამში - 25 260.00 ლარი. ასევე 

თავმჯდომარის 2 დეკემბრის N46 ბრძანებით ბიუჯეტში ცვლილების შეტანის საფუძველზე 

დეპარტამენტის თითოეულ მოსამსახურეზე გაცემულია პრემია 50%-ის ოდენობით ჯამში - 

11 260.00 ლარი.  გარდა ამისა, დეპარტამენტის ბუღალტერიის ინფორმაციით "შრომის 

ანაზღაურების" ფონდში წარმოქმნილი ეკონომიის ფარგლებში გაცემულ იქნა პრემია 

ცალკეულ პირებზე ფუნქციური დატვირთვის გათვალისწინებით, ჯამში - 6 975.00  ლარი.  

წარმოდგენილი დოკუმენტაციის შესწავლით არცერთ ბრძანებაში არ არის ასახული, თუ რა 

კონკრეტული დამსახურებების (მიღწეული შედეგების) გამო გაიცა პრემიები 

თანამშრომლებზე. 

 

აუდიტის ჯგუფი:       

    

უფროსი აუდიტორი                                                               ბონდო გასვიანი 

                                                                          

 

 19 დეკემბერი 2014 წელი 

 

 



 

გვერდი 6-20 

 



 

გვერდი 7-20 

 



 

გვერდი 8-20 

 



 

გვერდი 9-20 

 



 

გვერდი 10-20 

 



 

გვერდი 11-20 

 



 

გვერდი 12-20 

 



 

გვერდი 13-20 

 



 

გვერდი 14-20 

 



 

გვერდი 15-20 

 



 

გვერდი 16-20 

 



 

გვერდი 17-20 

 



 

გვერდი 18-20 

 



 

გვერდი 19-20 

 



 

გვერდი 20-20 

 

 


